
Plenchi 

 

Bèl a bati 
TRINGG TRINGGG bèlèm........ TRINGG TRINGGG bèlèm........Nos 

tei, nos tei pa risibí bo riba nos plenchi di skol. Ta hopi druk ta na 

skolnan bo mes sa. Eksamen ta kanando pa esnan den último aña di 

skol. E otronan ta hañando nan último lèsnan pa e aña aki. Rekta final 

nos a drenta. Ta manera e spit ta mas haltu awor. Ban duna tur ku tin 

pa ora bo yega e rekta final bo a duna tur ku tin. 

Laga nos sigui konsentrá riba e kosnan positivo paso esei ta duna 

aliento. Nos a konstatá ku nos skolnan di SBO tabata sentro di atenshon 

den diferente korant algun dia pasá ku nòmber i fam. Nos ke gradisí pa 

e atenshon duná na nos skolnan. Tur alumno i mayor ta bon bini pa 

inskrib í na nos  4 skolnan di SBO kualnan ta: 

Maris Stella SBO, Rk MTS, Frater Aurelio i Eligia Martir. Paso tur e 

opleidingen na tur e 4 skolnan ta rekonosé. Nos por garantisá un 

diploma rekonosé. Ku orguyo nos por bisa ku nos skolnan ta traha 

inkansabel tur dia pa loke ta bon kaba bira mas bon.  Tuma kontakto 

ku Eligia Martir si bo ke bai hasi un estudio rekonosé den e sektor di 

kuido i bienestar. E skol ta forma profeshonalnan integro, ku amor pa e 

trabou, ku empatia i ku e aktitut korekto pa ehersé e kuido nesesario. 

Nan ñopleidingnanò ta tòp te hasta nan ta haña petishon di doñonan di 

trabou kaminda nan studiantenan ta kore stazje, pa nan duna e 

empleadonan tambe lès pa nan trahadónan por haña un diploma 

rekonosé. Tuma kontakto ku RK MTS si bo ke un ñopleidingò den 

techniek ku ta rekonosé. Nan ta traha den estrecho koperashon ku 

kompanianan grandi kaminda e hóbennan por kore stazje. 

Anto si bo ke bai den Horeca i Turismo, no tin riba Maris Stella SBO. 

Bo ta kòrda Kòki riba Kòki, awel bo mes sa. Tambe nan tin opleiding 

Brood en banket i opleiding pa pelukero. Diferente posibilidat tin pa bo. 

Frater Aurelio su nòmber ta plamá tur kaminda komo un di e skolnan 

ku su hóbennan durante stage ta ekselá. Pa Administratie en 

Commercie, IT, secretarieel, juridisch etc, ta na Frater Aurelio mes bo 

mester ta. No tin riba dje. 

Danki na kada personal di e skolnan di SBO ku ta traha duru i 

inkansabel. 

Un felis wikènt pa boso i kòrda relahá, kontribui i fortifiká positivismo 

familiar.  
 



Riba roster 
Frater Aurelio SBO su Key Club ta masha aktivo den nos komunidat. Riba e 

fotonan por mira kon nan ta duna un man na parke trópikal Korsou. Nos ta 

orguyoso di nos hóbennan. 

 
 

 
  



Notô® riba b¸rchi 
Hóbennan di RK MTS ta orientá riba estudio ora kaba RK MTS. No 

solamente MTS ta hasi su esfuerso ora e hóbennan ta den skol pa duna nan 

kalidat. Pero tambe e ta guia nan pa orientá riba nan karera di trabou of 

estudio despues di MTS.(pòtrètnan for di FB di RK MTS) 

 
 

 

 
RK MTS ta hopi kontentu ku dia 2 di mei nan a risibí e notisia ku nos 

studiante Siamani Boekhoudt di afdeling Electrotechniek a risibí un 

SCHOLARSHIP pa bai sigui profeshonalisá su mes den e deporte di 

baseball. MTS ta orguyoso di por a forma parti di desaroyo di e hóben 

Siamani. Masha pabien Siamani i tur klase di éksito pa den futuro. 

. 



 
 

 

Den agènda 
Dia di bandera 2 juli (liber nashonal) 

Fakansi grandi 9 juli t/m 14 ougustus. 

 

 

Riba rapòrt  
Biahe di estudio pa Panama - studiantenan di Maris Stella SBO 

Periodo 22 pa 28 di april 2018 un grupo di studiante di un examenklas di 

nivel 3 i e klas di nivel 4 aña 2 di e afdeling di Turismo 

E eksperensia di Panama tabata hopi edukativo i bunita. 

Studiantenan a sera konosí ku historia, kultura i manera di biba di e pais den 

1 siman. 

Na e diferente lugánan e studiantenan por a skucha di e partisipashon di nos 

siudadanonan antiano den historia di Panama.   

E eksperensia tabata inolvidabel pa tur komo studiante i profeshonalnan den 

preparashon pa e sektor turístiko.  

E lugánan ku mas a impreshoná tabata:  

Panama kanal, kaminda nan a haña oportunidat di mira un vidio di kon a 

konstruí e kanal, bishitá e museo interaktivo i tambe eksperensiá kon e 

barkunan ta krusa den e kanal. 

Na e pueblo di  Emberá por a konbibí ku e indjannan. Studiantenan a sera 

konosí ku e pueblo su forma di biba, kustumber i platonan.  



Valle Anton: un pueblo rondoná pa seru kaminda naturalesa ta sentral. 

Studiantenan por a presensia di aserka e flora i fauna di Panama. E 

delegashon a kome na e dushi restorant krioyo Brushetta i por último a 

disfrutá di e písina natural di awa termales. 

Komo parti di e biahe e delegashon a ehersé un trabou boluntario na Nutre 

Hogar, kaminda nan a aportá na bienestar di e muchanan di ménos rekurso 

di e kas aki. Sin duda, un biahe di estudio eksitoso i di balor pa henter e 

delegashon. 

 
 



 
 
 

Un prenchi 
Eligia Martir su personal ta keiru den sentro di suidat. 

Dia den dia afó personal di skol ta hinka hopi tempu i energia pa formá 

hóbennan. Pero nan ta rekonosé ku mester dediká atenshon pa e personal 

tambe por ta huntu ku otro den ambiente pa kompartí i rekreá. Esaki sigur ta 

estrechá e lasonan ku lo ta benefisioso sigur pa e formashon di hóbennan. 

 



 
(potret di FB di Eligia Martir)  

 

Mucha djispou 
Mirugia ta yama Renny na telefon pa pidie pasa tiendo kumpra kos trese pe. 

Mirugia:  Renny, bo por pasa kumpra tresé kas?  
Renny a spantá kaba. El a pensa ta kualke famia a hasi aña i el a lubidá. Ku bos 

abou el a puntrá 

Renny: Ta ken su aña nos ta selebrá awe? 

Mirugia:  Selebrá? Ta koriente a bai, bo ta kere ta kos di selebrá? 
 


